
ბიშკეკის მერიამ და აზერბაიჯანის ხელისუფლებამ ყირგიზეთის დედაქალაქში
აზერბაიჯანის მხარდაჭერით სკოლის მშენებლობას განიხილავენ.
ამ საკითხს ბიშკეკის მერის ისა ომურკულოვის აზერბაიჯანის ამ ქვეყანაში ელჩთან ჰიდაეტ
ორუჯოვთან შეხვედრისას შეეხნენ.
ომურკულოვის თქმით, სკოლა ჰეიდარ ალიევის სახელობის იქნება. საგანმანათლებლო
დაწესებულება ბიშკეკის ცენტრში აშენდება. გარდა ამისა, შეხვედრაზე ჰეიდარ ალიევის
პარკის სარეკონსტრუქციო და სარემონტო საკითხებიც განიხილეს.
ამჟამად ორი ქვეყნის არქიტექტორები პარკის პროექტს და დიზაინს ამზადებენ. 10
ჰექტარის ფართობის მქონე პარკი სამხრეთ კარიბჭეში მდებარეობს.
ბიშკეკის მერმა აღნიშნა: "პარკი დედაქალაქის მოსახლეობის და სტუმრების დასასვენებელი
ადგილი იქნება. დამსვენებლების ჰეიდარ ალიევის ცხოვრებასთან გასაცნობად პარკში
საინფორმაციო სტენდები დამონტაჟდება. იმედი გვაქვს, რომ ეს პარკი ორი მეგობრული
ქვეყნის ურთიერთობების განვითარებაში დიდ წვლილს შეიტანს".

